
Annotatsiya: Ushbu maqolada gidroxinon, formalin va silikat kislota asosida 

kremniyorganik birikma sintezi boyon qilingan. Shuningdek, siztez qilingan 

kremniyorganik birikmaning erituvchilarda erishi aniqlangan. Tahlil natijalariga ko’ra 

organik erituvchilarning qutbliligi ortishi bilan kremniyorganik birikmaning 

eruvchanligi ortganligi va eng optimal erituvchi etanol va atseton ekanligi aniqlangan.  

Kalit so’zlar: gidroxinon, silikat kislota, formaldegid, kremniyorganik birikma, 

dietil efir, etil spirt. 

 

Gidroxinon (1,4 digidroksibenzol), paradioksibenzol, C6H4(OH)2 — organik 

birikma, ikki atomli fenol, rangsiz kristall modda. Issiq suv, spirt, efirda yaxshi, 

benzolda yomon eriydi. Gidroxinonning suvdagi eritmasi havoda oksidlanadi va 

qoʻngʻir tusga kiradi, ishqoriy muhitda oksidlanishi tezlashadi. Oksidlanganda 

xingidron va paraxinon hosil boʻladi. Gidroxinon kuchli qaytaruvchi boʻlganligi 

sababli feling suyuqligini sovuqda qaytara oladi[1,2]. Gidroxinonni birinchi marta 

1844 yil nemis kimyogari F.Vyoler xinondan olgan. Gidroxinon fotografiyada, 

antioksidant, organik boʻyoqlar sanoatida yarim xom ashyo sifatida va analitik 

kimyoda turli elementlar hamda birikmalarni aniqlashda ishlatiladi[3,4]. 

XIX-asrning o'rtalarida gidroxinon antiseptik vosita sifatida keng qo'llanilgan, 

ammo samaraliroq dorivor moddalar ishlab chiqarilishi bilan u tibbiyotda qo'llanilmay 

qo’yildi. So'nggi o'n yillikda gidroxinonga e'tibor yana kuchayishiga teri hujayralarida 

giperpigmentatsiyani davolashda ishlatilishi mumkin bo'lgan melanin ishlab 

chiqarishni tezlashtirish qobiliyati sabab bo’ldi. Gidroxinon boshqa fenollardan 

xossalari va ishlatilishi jihatdan farq qiladi[5,6,7]. 

Hozirgi vaqtda dunyo bo‘yicha keng tarqalgan tabiiy resurslar va yangi avlod 

innovatsion texnologiyalari asosida kimyoviy preparatlar yaratish nazariy va amaliy 

jihatdan dolzarb hisoblanadi. Bu borada sanoat ikkilamchi xomashyolar hamda 

kremniy organik birikmalar asosida turli xossali kimyoviy materiallar yaratish va 

ulardan belgilangan xossali materiallar olishda foydalanish muhim amaliy ahamiyat 

kasb etadi[8,9]. 

Hozirda eng ko’p qo’llaniladigan kremniyorganik birikmalar 

assortimentini ko’paytirish maqsadida gidroxinon, formaldegid va 

natriyortosilikat bilan erituvchilar muhitida turli sharoitlarda 

kremniyorganik birikmalar sintez qilindi[10,11,12]. Fenollar elektrofil 

almashinish reaksiyalarida juda faol bo‘lgani uchun kislotalar yoki asoslar 

ishtirokida kuchsiz elektrofillar – aldegid va ketonlar bilan ham reaksiyaga 

kirishadi[13,14]. 

Reaksion jarayonni olib borish uchun dastlab natriy slikatdan metasilikat kislota 

sintez qilish maqsadida xlorid kislotadan foydalanildi. Hosil bo’lgan iviq cho’kma xlor 

ioniga sifat reaksiya bermaguncha distillangan suv bilan yuvildi[15]. So’ngra 

metasilikat kislota sanoat ikkilamchi maxsuloti formalin aralashtirib turib, aralashmaga 

gidroxinon qo’shildi. Bunda aralashma dastlab quyuqlashib ko’k rangdan jigar ranga 

kirdi. Ustki qavati havoda oksidlanishi hisobidan qoramtir ranga bo’yala 

boshladi[16,17,18].  

 
Sintez qilingan kremniy organik birikma asosidagi polimer kompozitsiyalar 

yaratish maqsadida erituvchi hajmiga nisbatan 10% miqdorda kremniy organik 

birikmaolinib, unga erituvchilarning tasiri o‘rganildi(1-jadval). 

1-jadval 

Kremniy organik birikmalariga erituvchilarning ta’siri 

T/r. Erituvchilar 
Dipol 

momenti, D 
Unumi, % 

Hosil bo‘lgan 

eritmaning H2O da 

eruvchanligi 

1. H2O 1,854 0 Erimaydi  

2. Dimetilformamid(DMFA) 3,82 0,05 Eriydi 

3. Dimetilsulfoksid(DMSO) 3,96 0,05 Eriydi 

4. Geksan 0,08 0,01 Erimaydi 

5. Benzol 0 0,02 Erimaydi 

6. Toluol 0,39 0,02 Erimaydi 

7. Etanol 1,69 98,3 Eriydi 

8. Propanol 1,657 87,6 Eriydi 

9. n - butanol 1,68 75,4 Eriydi 

10. Izopropil spirt 1,66 88,2 Eriydi 

11. Atseton 2,7 98,7 Eriydi 

12. Dioksan 0,45 95,4 Eriydi 

13. Dietil efir 1,14 97,3 Eriydi 

 

Tadqiqotlar shuni ko‘rsatdiki, sintez qiling kremniy organik birikma erituvchi 

hajmiga nisbatan 10% olinganda benzol, toluol, geskan va suvda umuman erimaydi, 

biroq DMSO, DMFA, etanol, proranol, n – butanol, izopropil spirt, atseton, diokasan 

hamda dietil efirlarda eriydi. 1-jadval ma’lumotlariga asoslanib sitez qilingan 

kremniyorganik birikma uchun organik erituvchilarning qutbliligi ortishi bilan 

kremniyorganik birikmaning eruvchanligi ortganini va eng optimal erituvchi etanol va 

atseton ekanligini ko’rishimiz mumkin.  

